
Inombolo yefayili: 28/3/3 

Isalathiso:  20250129-147 

 

 

ISetyhula: 0010/2025 

Umhla wokuphelelwa: Awukho 

 

Iya: KumaSekela Balawuli-Jikelele, kuBalawuli abaziiNtloko, kuBalawuli (kwaNdlunkulu nakwii-

ofisi zezithili), kwiiNtloko zoLawulo noKuphathwa kwamaZiko, kwiiNtloko zoKunika iNkxaso 

kwiKharityhulam, kuBaphathi beeSekethe, kumaSekela eeNgcali zeMfundo eziziiNtloko, 

kuBacebisi ngeZifundo nakwiiNqununu zazo zonke izikolo zikarhulumente nezezikolo 

ezizimeleyo ezifundisa iBakala R 

 

Isishwankathelo esifutshane: Ukunyuswa kwenani labafundi abavunyelwa ukuba bafunde 

kwiiklasi zeBakala R ngokuhambelana nemimiselo 

nemigangatho eyenzelwe iziseko zophuhliso ezaneleyo. 

 

Isihloko: Ukunyuswa kwenani labafundi kwiklasi yeBakala R nganye 

 

1. ISebe leMfundo leNtshona Koloni lizibophelele ekuqinisekiseni ukuba umntwana ngamnye 

unako ukungena kwiBakala R. 

 

2. Ngoko ke, izikolo zivunyelwe ukuba ziwunyuse umlinganiselo wenani (ratio) katitshala 

kubafundi beBakala R ukuya ku-1:33. Nangona kunjalo oku kunyuswa kwenani 

makungabeki emngciphekweni ukufunda nokufundisa kwiBakala R yaye makulandele 

mbo ummiselo obubuncinane bendawo yokufundela obufunekayo kwiiklasi ukuqinisekisa 

ukufundiswa ngokupheleleyo kwekharityhulam.  

 

3. UMmiselo 9(1)(a) weMimiselo i-Regulations Relating to Minimum Uniform Norms and 

Standards for Public School Infrastructure, opapashwe kwiGazethi kaRhulumente No. 37081 

yowe-29 Novemba 2013, uchaza ukuba makugcinwe indawo ebubuncinane obuyi-1,6m² 

ngomfundi ngamnye weBakala R.  

 

4. Izikolo ezingakwaziyo ukuzifezekisa  ezi mfuno zimiselweyo zingasentla mazingalinyusi inani 

labafundi ezibamkelayo kwiBakala R njengoko oku kuya kubeka emngciphekweni 

ukufundisa nokufunda.  

5. Ukunyuswa komlinganiselo wenani katitshala kubafundi beBakala R, kuya kubekwa esweni 

ngokusondeleyo yi-ofisi yesithili ukuthintela ukuxinana. 

 

6. Iinkcukacha zoqhagamshelano 

 

Ukulungiselela ukufumana inkxaso neengcebiso ninako ukuqhagamshelana nala magosa 

alandelayo: 

 

Isithili 
Igosa elenza 

lomsebenzi 

Inombolo 

yefoni 
Idilesi ye-imeyili 

Metro North Kaydy Cheng 021 938 3174 Kaydy.Cheng@westerncape.gov.za  

Metro Central Zaahier Jacobs 021 514 6766 Zaahier.Jacobs@westerncape.gov.za  

Metro South David Marthinus 021 374 4107 David.Marthinus@westerncape.gov.za  

Metro East Michelle Liedemann 021 900 7221 Michelle.Liedemann@westerncape.gov.za  

West Coast Sally Meyer 021 860 1202 Sally.Meyer@westerncape.gov.za  

Cape 

Winelands 
Sophia Karriem 023 348 4611 Sophia.Karriem@westerncape.gov.za  

Overberg Simon Speelman 028 214 7335 Simon.Speelman@westerncape.gov.za  

Eden and 

Central Karoo 
Lucretia Roux 044 803 8335 Lucretia.Roux@westerncape.gov.za  

 

7. Makwaziswe okuqulethwe yile setyhula bonke ababandakanyekayo kwimfundo yeBakala 

R kuzo zonke izikolo zikarhulumente nezizimeleyo ukuze bakuthathele ingqalelo.  

 

 

 

ISAYINWE: NGU-B WALTERS 

INTLOKO YESEBE LEMFUNDO 

UMHLA: 2025-03-26 

